Penanggungan Umat Pakistan dan Kashmir

Daripada Serangan India
India telah menyerang Pakistan dan di dalam perjuangan
yang hebat banyak serangan-serangan dilakukan di tempat orang-orang awe
baru-baru ini. Beserta dengan itu umat Islam Kashmir
telah mengisytiharkan jihad untuk membebaskan dirinya daripada

ditakluk dan dijajah oleh India.

President Ayub Khan sedang bercakap-bercakap dengan seorang

askar Pakistan yang cedera di sebuah hospital.

Orang-orang Pakistan berkumpul di sebuah masjid kerana mendengar seruan jihad atas Kashmir.

Rumah awam di Sialkot yang dibom membuta tuli oleh

kapal terbang India

Penuntut-penuntut timur Pakistan sedang berlatih memanggul » Presidangan orang-orang Islam Jammu dan Kashmir di London

senapang untuk menghadapi tentera India menuntut diadakan pilihan raya di Kashmir.

Perumahan awam di Landi Arbab berhampiran dengan Peshawar telah hancur dibom oleh kapal terbang India.



(Sambungan dari muka 19)

dengan rohani.

5. Israk dan Mikraj dilakukan dengan Wahdah

al-Wujiid (Kesatuan yang Ada)

6. Israk dilakukan dengan tubuh kasar serta

rohani dan Mikraj dilakukan dengan rohani

sahaja.

Di dalam tiga hadith sahih yang menuturkan

perihal mikraj itu ada pula perkara-perkara yang berlainan-berlainan.

Tujuan dan maksud riwayat tiga hadith itu dapatlah

disimpulkan seperti di bawah ini:

1. Pada suatu malam terbukalah atap rumah

peribadi Nabi, lalu Jibril turun dan datang membawa

Rasulullah ke Baitullah.

2. Ketika peribadi Nabi berada di Hatim atau

di Hijir (Hijir Ismail — P). Sedang Rasulullah

berbaring-berbaring di antara dua orang lelaki (Hamzah bin

‘Abd al-Mutalib dan ‘Ali bin Abi Talib); Ketika itu Rasulu-

llah di antara tidur dengan jaga (mengantuk) tiba-tiba

datanglah Jibril kepada Rasulullah, lalu memegang dan membawanya.

3. Jibril lalu membelah dada Rasulullah dan

mengeluarkan hati Rasulullah dan dibasuhnya dengan air

zamzam. Kemudian Jibril mendapatkan dua bejana daripada

emas berisi iman dan hikmah; Lalu dada dipenuhkannya

dengan iman dan hikmah dan kemudian ditangkupkannya semula.

4. Kemudian didatangkan seekor binatang yang panjang

bentuknya — tubuhnya lebih tinggi daripada seekor keldai dan lebih

pendek daripada baghal. Rasulullah dipersilakan menunggang

dan mengenderainya. Binatang itu sekali melangkah sejauh

mata memandang; dan binatang itu namanya Buragq.

5. Sesudah itu, dari tempat yang tersebut

beserta Jibr1l dengan berkenderaan Buraq menuju ke Bait-
ul Maqdis, di Palestin — dan kemudian di dalam sebentar
sahaja Rasulullah telah sampai ke tempat yang 2,000 batu
jauhnya dari Mekah itu.

6. Setibanya di Baitul Maqdis, binatang itu
ditambatkan oleh Nabi ke sebuah lingkaran yang biasa digunakan
oleh nabi-nabi yang terdahulu menambatkan binatang itu. Kemudian
Rasulullah masuk ke dalam masjid mengerjakan solat
dua rakaat di dalamnya. Selesai mengerjakan solat Rasulu
llah keluar dari masjid itu.

7. Sesudah itu Jibril datang membawa dua
bejana: sebuah berisi arak dan sebuah berisi
susu. Jibrll mempersilakan Rasulullah mengambilnya
untuk diminum. Nabi ketika itu memilih dan mengambil
bejana yang berisi susu. Jibril setelah melihat
Rasulullah memilih dan mengambil air susu lalu
berkata kepada Nabi: “Tuan di atas fitrah”. Atau tuan
ditunjuki ke atas fitrah. Seterusnya Jibrl berkata:

“Andai kata tuan mengambil yang berisi arak, nescaya
sesatlah umat tuan.”

8. Sesudah itu Nabi berangkat, Nabi bersama
Jibril menunggang Buraq naik ke atas sampai ke langit dunia
(pertama). Di sini Jibril meminta kepada penjaganya supaya
dibukakan pintu; atau minta izin untuk berjalan melaluinya.
Penjaga langit yang pertama bertanya kepada Jibril: “Siapakah
ini?” atau “Siapakah engkau?”” Jawabnya “Jibril!” Ditanya
pula: “Siapa yang bersama engkau?” Jawabnya: “Muhammad!”
Kemudian ditanya lagi: “Adakah ia telah mendapat panggilan?”
Jibril menjawab: “Bahkan! Ia telah mendapat panggilan!”

9. Sesudah mendengar jawapan itu penjaga langit
itu pun membukakan pintu sambil mengucapkan sambutan

(Sambungannya di muka 30)



